
Nafarroako Jauregiaren Lorategiko Sekuoiak aurtengotik aurrera tximistorratz bat izango du
Ostirala, 2007ko ekainaren 22a  Nafarroako Jauregiaren Lorategiko Sekuoiak aurtengo urtetik aurrera tximistorratz bat izango du, beraz, sistema honek babesten duen Foru Komunitateko lehenengo zuhaitz bilakatuko da. Izan ere, 1933ko irailean ale honek kalte nabarmenak izan zituen adaburua guztiz suntsitu zion tximista baten ondorioz. 
Ingurumen, Lurraren Antolamendu eta Etxebizitza Departamentua, Biodibertsitateko Kontserbazioaren Zerbitzuaren bidez, Sekuoia eta Nafarroako monumentu zuhaitz guztiak mantentzeaz eta kontserbatzeaz arduratzen da. Lanen aurkezpenean honako hauek bildu dira: Ingurumeneko zuzendari nagusia, Juan José Grau Lasheras; Biodibertsitateko Kontserbazioaren Zerbitzuko zuzendaria, Enrique Eraso Centelles; eta Yolanda Val Hernández, Departamentuko mendien ingeniaritza. 

Nafarroako Gobernuaren Jauregiko Sekuoia Nafarroan aitortutako 31 Monumentu Naturaletako bat da, hain zuzen ere, 25 zenbakidun Monumentu Naturala. Sequoiadendron giganteum (Lamb) espeziekoa da, Ipar Amerikako jatorrizkoa, Sierra Nevadakoa zehazki (Kalifornia). 38 metro inguruko altuera du, lurretik 1,30 metrora dagoen enborraren 2,10 metroko diametroa eta altuera berberean dagoen 6,40 metroko perimetroa.  
Tximistorratza instalatuko da, Nafarroan, duela zenbait denbora, deskarga elektriko handiak dakartzan ekaitzak ematen ari direlako. Izan ere, neurri handiko zuhaitzak, batez ere sekuoiak eta zedroak, tximistorratz natural eraginkorrenak dira. 
Tximistek, zuhaitz gainean erortzerakoan, lurrera jaisteko joera dute, enborretik zehar, helize bat kanbiumaren bidez marratuz. Lurrera azkar ateratzen ez badira, zuhaitzaren barruan eztanda egiten dute, zuhaitza luzetara ebakitzera iritsiz. Tximistorratz bat sekuoia honetan instalatzeak honako xedeak ditu:

1. Zuhaitza tximistaren eraginetik babestea, egunen batean kalte handiak sor ditzakeelako, sekuoiak, dagoeneko,  inguruko eraikinen altuera gainditu duelako. 
2. Tximistak sekuoiak jo ondoren egitura apurtzen bada, arriskuan egon daitezkeen pertsonak babestea. 
3. Zuhaitzaren inguruko ondasunak babestea
Hura ale bakarra ez balitz eta baso erdian balego, tximistak bere gainean erotzea ona izan liteke, izan ere, horrelako kasuetan, zuhaitzak gaztetu egiten dira, kimu berriak sortzen direlako. Nafarroan ez dago tximistorratza instalatuta duen zuhaitzik. Espainian, Ondare Nazionaleko Departamentua duela 10 urte hasi zen horietako batzuk instalatzen (lehenengoa sekuoia batean izan zen), Segoviako Mendilerroko Granja Jauregian eta Madrilen. 
Ez dago zuhaitzetan tximistorratzak instalatzeko prozesua araupetzen duen Estatutako araudirik, beraz, Amerikan existitzen dena biltzea eta aplikatzea erabaki da, bertan oso garatuta dagoelako. Amerika, esparru honetan esperientzia gehien duten herrialdetako bat da, munduko zuhaitzik altuenen espezieak bertan daudelako. Adibidez, Amerikako araudi honek dio babestu beharreko aleak diametroko metro bat baino gehiago badu, 2 linea eroale instalatu behar direla enborraren alde banan. 
Horrela, tximistorratz hau instalatzeko, teknikoek Arbolazaintzako Nazioarteko Elkartearen ANSI A300 arauari eta NTJ 03S arauei eutsi diete. Hala ere, eraikinei dagokienez, lur hartuneei buruzko araudi estatala existitzen da, eta espezifikoa ez izan arren, kontuan hartu da. . 
Instalazioaren eta lotutako lanen aurrekontua 18.000 eurokoa izan da. Tximistorratz hau instalatu ondoren, urtero aire instalazioa eta lurreko hartunea errebisatu beharko dira, denboraren poderioz, eraginkortasuna gal ez dezan. Urteko errebisio horiek lurra lehorrago dagoen garaietan egingo dira, elektrizitatearen jarraipena lur hartuneko puntuetan egiaztatuz. Baita tximista batek instalazioari jo egin diola egiaztatu ondoren ere. Lurreko hartuneen erresistentzia neurtuko da, eta horiek, uneoro 10 W baino gutxiago izan beharko dira. 
Tximistorratzen ezaugarriak
Instalatu beharreko tximistorratzak FRANKLIN motakoa da, zorroten bikoitzekoa eta hiru zati nagusi ditu:
1. Punta hartzaileak edo terminalak: bi instalatu dira, nagusi bat eta bigarren mailako beste bat aurretik aipatutako bi adaburu bakoitzean. Altzairu herdoilgaitzekoak dira, eta handienak 2,15 m luzera du. 
2. Linea eroaleak: horiek ere bi instalatu dira. Bakoitza punta hartzailetatik abiatzen da, (elkarrekin lotuta daude), enborraren albo bakoitzerantz. Lurretik hasita. lehenengo 3 metroak material isolatzailearekin babestu dira eurien edo deskarga elektrikoen eraginez sor daitezkeen kalteak saihesteko. 
3. Lurreko hartuneak: horiek tximistaren energia lurrean desagerrarazteaz arduratzen dira. Bi lurreko hartune independente instalatu dira linea eroale bakoitzarentzat. Horiek elkarrekin lotuko dira, eraginkorrago bilakatzeko, deskarga elektrikoa lurrean desagerraraztekoan. Bakoitzak 2 metro luzerako altzairuko hiru pika ditu, hiruki ekilatero baten arabera kokatuta. Pika guztian zehar, gatza ipini da erogarritasuna hobetzeko, baita mineral berezi bat, pikak lortzen dituen kablearen zehar. 
Historia eta mantenu eta kontserbazio lanak
Sekuoia, Joaquín Arazuri-k bere "Pamplona antaño" lanean aipatzen duen bezala, Diputazioko lorategian landatu zen 1855eko neguan. Zuhaitz hau José María Gastón y de Echevertz jaunak Iruritan zuen lorategitik iritsi zen, hark, Ipar Ameriketatik ekarrarazi ondoren. Ondoren, aterarazi eta transplantarazi zuen Jauregiko lorategian, Foru Diputatu izendatu zutenean.  

Esan den bezala, 1933ko irailean sekuoiak kalte nabarmenak izan zituen, adaburua suntsitu zuen tximista baten eraginez, eta adarrak berri zuzentzeko lanak amaitu ondoren, bi adaburu sortu zituen. Horiek egun ikusi daitezkeenak dira. 
1993. urtean altzairu herdoilgaitzeko kableak instalatu ziren bi adaburuen artean, ez apurtzeko, izan ere, bien artean zegoen erro zahar batek zuhaitza ezegonkortzen zuen. Kable horiek urtero errebisatzen dira. Horretaz gain, erro hiri babesten duen latoneko txapa bat instalatu zen.  

1995ean, Sekuoiak hosto ugari galdu zituen, beraz, sekuoia honi eta Iruñeko Eskualdeko beste sekuoiei buruzko azterketa ugari egin zituzten Madrileko Unibertsitate Politeknikoaren patologi adituen laguntzarekin. Ordutik, adaburua garbitzeko hainbat lan burutu da, izan ere, hosto galera horren kausa espezia ohituta ez dagoen uda beroegiak omen dira. Izan ere, espezia honen jatorria Kalifornian dago, 1.500 eta 2.000 metroko altitudean, lurzoru hezeetan, sakonetan, urtero 1.200 l/m² indizea duen plubiometriarekin eta 24 graduetara zero azpitik irits daitezkeen neguekin.
Ordutik, adaburuen arteko kableak errebisatzeko eta konpontzeko lanak eta zuhaitzaren saneamendu lanak sarritan burutu dira. 

